Boas tardes a todos e a todas. Desculpade a mifia afonia, pero isto € o que pasa cando tes ao
Celta a piques de subir a Primeira.

Cando alguén se atopa na tesitura de escribir algo asi, ou polo menos ese foi 0 meu caso,
vifiléronme a cabeza moitos mais momentos con vés dos que poidades imaxinar.
Xa s0 verte aqui, Nico, despois de quince anos xuntos..., non imaxinas a ilusiéon que me fai que

sexas ti 0 que esta aqui ao meu caroén.

E certo que moitos e moitas de nés levamos a meirande parte das nosas vidas xuntos, vimonos
medrar, vimonos deixar atras persoas marabillosas, e vimonos recibir hai pouco menos de dous
anos a case setenta novos compafieiros e compafieiras que traian con eles o aire fresco das

nosas novas experiencias.

Pero, se de algo fun consciente cando comecei a escribir, € que temos vivido moitas e moi
fermosas cousas xuntos, e que nin guince anos, nin seis, nin tan sequera dous, son resumibles.

Simplemente resultanme inesquecibles.

Formamos un grupo, un grupo orgulloso do que é. Gozamos da nosa singularidade, do que nos
identifica: do pogo, das changas, de hispa, das ironias e todas esas cousas que nos fan sentir que
este lugar € o noso. Gustanos ver a PAF polo instituto adiante campando as suias anchas e
gustanos tamén saber que, se un venres pola noite non tes con quen sair, no circulo atoparas a
medio instituto.

Agora que chega o momento de deixalo atras, de marchar, pidovos que non o esquezades, que
lembredes ltalia, Casa da Terra, Invernadoiro, que lembredes os corredores de terceiro da ESO,
0S pogos e empuxéns neles no bacharelato, as ceas de clase e a incerteza coa que hai seis anos,
ou dous, chegamos aqui.

Hoxe técanos disfrutar deste final, deste comezo, técanos festexar todo aquilo que vivimos, e o
gue comezaremaos a vivir a partir de agora. Debemaos facelo por todo o alto.

Sabemos, tamén, que estes anos non terian acontecido igual sen todo o profesorado.

Témovos maldito en vinte linguas (os de ciencias incluidos), xa o sabedes, pero temos tamén
moito que agradecervos.

Sempre penso que ao longo da vida, cada persoa vai topando xente que admira, persoas que se

converten dunha forma ou outra na sla referencia.

Alguns de vés tendes sido as nosas. Non s6 agora, dende sempre.
Sei, positivamente que a meirande parte dos que estamos aqui lembramos con ledicia profesores
e profesoras dende a nosa infancia. Eu, e sei que outros tantos, hon esqueceremos a Amparo € a

José Marfa, nin como nos ensinaron o valor das cousas e de nés mesmos dende cativos.



A medida que pasan os anos, a medida que medramos, as referencias pasan a ser esas persoas
gue dende a slUa experiencia, facilitan e enriquecen a vida dos demais.

Supofio que cada un e cada unha de voés tera a alguén diferente na cabeza nestes intres.

Eu, pola mifia banda, sei que sen Xurxo e sen Luis todo me teria sido mais complicado, e de

seguro, moito menos divertido.

Atodos vos grazas, a vos e a outros moitos, a todos aqueles e aquelas que participaron con noés,
gue souberon vernos a cabeza baixa e convencernos de que debiamos levala en alto, aos que
deixaron as suas forzas en converternos en mellores persoas, e a aqueles que compartiron, que
riron con nos e nos fixeron rir con eles. Grazas por ver en nés persoas diferentes, Unicas. VOs

tamén o sodes.

E a vbs, meus, é vervos e se me xuntan milleiros de sentimentos. Todo é pouco que dicirvos.
Viase lonxe e miradenos, xa estamos aqui, canto tempo ten pasado dende que vifiemos a ver o

instituto, ainda en Primaria.

Probablemente este curso, polo seu agobio, o0 seu frenesi e todas esas cousas non nos deixou
disfrutar ao maximo a nosa Ultima etapa aqui. Mais penso que ese foi 0 noso reto e que o
superamos con creces. Fomos un grupo.

Atoparvos cada mafia, escoitar as vosas cofas e ver 0s vosos sorrisos déronnos forzas para todo.
Ver nas vosas caras as horas sen durmir, 0s nervios e a preocupacion, convertéronnos en parte
dun todo que anima e recibe animos indistintamente segundo sexa a necesidade do resto.

Pero superamolo, e agora espérannos aventuras distintas e incribles a cada un de nés.

Hoxe péchase unha porta, pero dbrense milleiros delas.

Voemos sen medo, loitemos polos nosas crenzas e ideais; faremos dos nosos sofios unha
realidade, e da nosa ledicia, a dos demais, estou segura. Atoparemos 0 noso lugar, e ali

gustaremos de vernos e lembrar todo isto de novo.

Deséxovos, de todo corazon, que atopedes, tralas vosas portas, aquilo que esperades, e que
sexades felices, o mais posible.

Quizais haxa aqui cousas que non nos gustan, quizais non sexa un lugar perfecto, nin o sexamos
todos o0s que estamos aqui, pero o certo é que acadamos unha conexién que como pouco,
resultou apaixoante.

Foi un verdadeiro pracer compartir todo este tempo convosco. Pero tamén sabemos que non

compre alongalo, os finais tamén son necesarios e fan fermosas as historias que rematan.

Co paso do tempo pode que volvamos atoparnos ou pode que non, pero, se algo é certo, € que
emprendemos xuntos o camifio.



Asi que agardo que este comezo en comun, este comezo da que serd a longa viaxe das nosas
vidas, tefia sido tan fermoso para vés como o foi para min.

Grazas.

Sara Recondo Estévez



